
Visjonsarbeid
Utarbeidinga av verdi- og visjonsgrunnlaget til Dirdal skole har vore ein prosess der elevar, føresette og tilsette har medverka. Arbeidet blei starta hausten 2012 og grunnlagsdokumenta blei ferdigstilt våren 2016. Visjonen «Lærerikt felleskap» og verdiane Respekt, Inspirasjon, Kvalitet og Trivsel (RIKT) skal vere ramma for skolekvardagen.


Lærerikt fellesskap
På Dirdal skole ønskjer me at både læring og felles opplevingar skal stå i sentrum. Opplæringa skal opne dørar mot verda, og elevane skal rustast for å kunne møte ei ukjend og mangfaldig framtid. Dei skal fungere individuelt og i samspel med andre, tileigne seg viktige kompetansar og  utvikle evna til kritisk tenkning og refleksjon. Læringsmiljøet speler ei viktig rolle både for kva elevane lærer seg, og for utvikling av elevane sitt sjølvbilete. På Dirdal skole skal alle elevar bli verdsett og oppleve meistring. For å fremme kreativitet og innovasjon, må læringsmiljøet vere prega av tryggleik og forståing for at det å gjere feil kan vere positivt.

RIKT
Verdiane til Dirdal skole er: Respekt, Inspirasjon, Kvalitet og Trivsel. Vi har valt å lage eigne grunnlagsdokument til elevar, tilsette og føresette. Desse dokumenta er forventningar til dei enkelte gruppene. Skolen forpliktar seg til å jobbe med verdiane, slik at dei blir ein del av kvardagen.

